
Acada, Nuh er kuramu keca 
tep sekeipsene. Nuhda, pio 
dumsisipu kuramudi, er 
kuramu taru kurami nengdi er 
tep, ‘E, er mali kure kecada 
aca, aca,’ pio men pepmanto
                     kurami. 



Tonda, Allahdi, 
teneramemeutopu, Nuhdi 
dumsisipu kuramudi, Allah cap 
dipru dukdongopra teleppu 
kuramu. Tuai mutu nesala 
yumadi, dumsisi men kuramidi,
                       mali bisipu
                                     lerekra
                                     konum
                                    barami. 



Ukuramya tep, Allahdi Nuh tep upepu. 



“Ukuda konuma, tuai nesala ban-ban yuma, 
pio mali-malipu kunga deiki di, tuai mutu 
yuma pangdana cap, podana cappu 
  kununga tep nengeda, tuai nesala 
        yuma poptapnedi, sun cap, tuai 
           mutu yuma cap, gum kupra  
                 deipkamne,” 
                     pepu.



“Ukupkamna tep, kandi gopir co kwepra 
cakmemdi, ila nong weik gapung co 
dopkurume. Agapung co neitamaida, ati
   dopra, dela yuk-yuk wilipra dopmem
        dingeda, aco lase deiki yumada, 
             co pe dopra likeipkurume.” 



“Ada ati pumbon cap, bura tara cap, 
gapung co bol deiki cap yuma, tenpai pe 
tara gum di, yuma co pe dopra, bon yuma 
  dekdongopkamrume.” 



“Agapung coda, ukupra 
dopkamreme. Er lyom 
tara kiklipmempa, 14 
meter panjang 
kepkamre. 

Er pala tara 
kiklipmempa, 23 
meter lebar kepkamre. 
Akati lana di kiklikrap, 
arum deiki udini lyomda, 
13 setengah meter tinggi 
kupkamre.” 



Tonda, ware jen keca 
do, yala-yala yuma 
dopra, akati pumbonpu 
dongopkamrume. 



“Ada, sun nimi cap, atali 
bura tara gam kure keca 
cap, sun jen keca 
ketenemna tep pepkene.”
         Allahdi Nuh tep pepu. 



“Tonda, ‘Akeca-keca yuma pio gum kuprur’ tenen, tuai 
mutu neitamai di, gam kure keca yala-yala yumada,
         nernge tenpu, . . .” 



“. . . gemnge tenpu bulupmemdi dopra, 
agapung co ati neitamai dongopkamrume.”



Akati wekmem taruda, nedi, “Angeda 
telepe,” peipkesi keca, tu deiki embare 
gam kure keca, yoneitam bari 
nukrap ner cap, jem cap
kepra bulupkurume. 



Tonda nedi, “Angeda malinge,” peipkesi 
keca, tu deiki embare gam kun 
keca yala yumada, butenepu 
ner cap, jem cap 
bulupkurume.



Nuh cap, er ner 
cap, erdi deiamu 
nyapu cap, sundi 
domi nerapu cap, ‘Ila 
mokon jepkuser’ tenen, 
Nuhdi dopu gapung co 
ati pumbon wengbei. 



Ataruda, Nuh 
er keteng tamun 
denge weik, 600 
tahun konum kupkopda, 
ware butenenge neitamai, 
tumi tujuh belasnge (17) deiki 
di gonga kepu. Atumi dipapu, 
ila laut mokon pumbonda, me 
bungna yuma, me ila puto di 
bukra welepu. Tonda, im 
neitamai dadi, pio ila mo weik 
cemamu. 



Gonga kepudi, tumi denge weik keteng 
komuni cap, lukunda cap denge weik, 
40 tumi deiki di pio cemnapu kuramu.



Amokon tupa-tupa pio 
deipyakanmaupane, agapung co 
erepra welepbanapu kunmaudi, 
mokon deikipu bungmau.



Mokon pio weika di deipra welepu pangeda, ware tuai 
tara, mutu dup do yuma, im neitamai iriamu tara mutu 
dup-dupai yuma singipdongopupa, mokon pumbonpu 
kupu. Ila mutu dup deiki tara peda, mokon 
deipwelepupa, yoneitam bari meter kupu. Tuai mutu 
ban-ban yuma, isine kwamu keca gam kuramu keca 
yuma depu. 



Ila mokon deipra dakuramupane, 
Allahdi Nuh cap, er nyapsilip cap, sun 
cap kikiman kunmai gam keca yala-yala 
yuma cap, tupa teninmaua cadi, erdi 
peipupa, ila mungna kupupa, 
               amokon meda yambula 
                  di kwerepbanmaue. 



Agapung co acapu 
bungmaupane, tumi denge 
weik, 40 tumi konum 
kupupa, Nuhdi agapung co 
dela deiki tara potokamu 
jendela, bisi tenpu paktapu. 



Amada pio embanapu, 
embanapu kemaua cadi, 
yuk tumida, Nuhdi yal ma 
utopu ma ton loptapra 
dokotepupa, lakra 
benmaue. 



Ada, ‘Mokon yuma 
konum cepropupa, tuai 
mutu katuai kuprepa, 
ngokra betu do, gum 
do?’ tenen, ama 
dokotepu.



Ada war butene dinin, tanggal 27 deikida, tuai mutu 
ban-ban yuma konum kalapka cadi, teleppu kupu. 
Teleppu kupka cadi, Allahdi Nuh tep 
            upepu. 



“Kan cap, kan ner cap, kan nyapu cap, sundi domi 
nerapu cap, sun yumada agapung co deiki 
dopmum ati tapra, bura tara tali lupra 
                                   yakaso.”



Ukupipa, Nuhdi, ‘Allah si erepra, er tep gispal dopkun’ 
tenen, pala gel 
taplakra yakeipudi, 
Allah er si Yahweh, 
er karen keca tep 
keteneipu. 



Ada, menopa Allahdi, “Agam kure keca telepe, 
ama yalada telepe,” 
peipu yala kecapu, 
yambula di dopra 
popudi, pala gel taplakra 
yakeipmaua deiki, uku 
sekudi, akeca yuma uku 
dongopu.



Upepu dingeda, 
aupu ton 
dukdongopra pepu. 
Apepmasen pedina 
upu, er peten keca tep 
nengeda, dua kan-kan 
neitamaida, nimi mi tu

ambuka deipnepa, pio
             dinkamrume. Ada nedi
            sun cap, uda sun cap
         kikiman kure gam kun
      keca yuma cap tep, pepra
   deipsene. Ukutaru di dipra, 
amenda doryankamre taru 
neitamai yumada, . . .  



. . . apedinmasen 
upu, pio tek sisi 
kunkamre. Men 
tapkamne. Atep 
konuma, ne nimi mi tu 
ambuka dua kan-kan 
konum deipmana tep, 

akeca eprumyopda,
                ‘E, Allahdi nun tuai
          mutu kunup nesala cap,
         gam kun keca yuma cap
       tep, pedina peipseu upu,
    er peten kecada akonuma,’
   tenenkamrume. 



Ware taru do 
yuma, nedi 
peipnepa, doua 
weik tuai mutu deiki 
yakarepa, nimi mi tu 
ambuka deipmasen keca 
belepredi, katuai kuprepa, 

epne. 



kure keca pio men 
jepkamsere,” 
pepra, pedina upu 
pepmasenada, pio 
tenenkamne. Men 
lupronkamne.

Epnyopda, nedi 
sun tuai mutu 
kurum nesala cap, 
gam kure keca 
yala-yala Yuma
cap tep, “Kange di ton ila 
mokon deipredi, tuai gam



Ataru dinin amendada, 
Allahdi Nuh cap, erdi deiamu nyapu 
cap tep, ‘Teleppu kunkameng’ 
tenen, telep upu pepra deipka 
deiki di, sun yuma tep telep 
kweipu. Aupu pepu. 



Sun yumada, nyapu 
weik derinkamrume. Weike 
deipmumpa, dadeipdanen 
baramenganen, gung weik 
kupbaramenganen, tuai mutu 
ban-ban yuma bena 
kunkamenge. 



Nuhdi deipu nyapu, 
sun gapung co ati pum di, er cap 
yai nyapu sun sida, Sem cap, 
Ham cap, Yafet cap kurami. 
(Hamda erdi deipu mi sida, 
Kanaan kuramu). 



Nuh er nyapudi sun 
nyapu deipra, dadeipdanen 
baramyane, derirami nyapudi 
deiami nesalada, tuai mutu ban-ban 
yuma bena kurami. Atep, Nuh 
er nyapu wenerida, tuai 
mutu nesala sun apu 
          yapu kurami.



Allahdi teka tenena nesala yuma tep,   
     gam pio kupra deipkamsera deiyoda   
 pepkusene. Ada, Allahdi nesala ban-ban 
     yuma tep, bicau teneamseudi, dipru 
       weika di kareamseua tep, er Mi 
          Sisa tenpupu kuramu dinin, 
            tuai nesala lyemna tep 
                    karepseue. 



Ada, ‘Ware nesala do yuma, er Mi Sisa 
tep, teka tenepmengopda, pio men 

depkameng dinin, gam kuna deiyo keca 
karepnepa, pio gam kunkameng’ 

tenen, er mi tenpu karepseue.



Roma 3:23 Nesala ban-ban yumada utotopu kunupe. Allah 
er tenpupuda mali keca tenpu pe men kuredi, pio 
dumsisipu kuretopu men kunupe. Nunda er upu 

yaniptapmepedi malipu kunupe. Allah pio telep kupra 
kuretopu, men kunupe. Nunda dumsisi men kupmanto 
nesala kunupe. Atep tuai mutu kupe nesala yumada 

kikiman utopu lyemserure.

Roma 6:23 Angeda tali men pepsene. Deiyoda pepkusene. 
Ada, nundi menenga keca dorona tep, pel dopmepepa, sun 

pel deiyo nengdi menenga keca, co bo karesenungtopu, 
mali kun kecapu tenepra, pio malipu kupbaramepyopda, 

sirya taruda depkamepe. Depmepyopda, Allah cap kikiman 
pio men kunkamepe. Dinino, Allah bicau teneseredi, er 
kange dipu tali karesere kecada, pepkusene. Ada, nun 
Deiyo Ngebo Yesus Kristus cap, dipru dukdongopseua 

deiki di, sirya taruda gam bukra deipserepa, Allah cap pio 
gam kunkamepe.



Ibrani 9:27 Uda, Allahdi nimi tuai nesala yuma 
teneamseutopu kunkamepe. Ada, gam kuramepyanen, 
tenpu taru di konum depmepyopda, amendada, Allahdi, 

nun tuai nesala yuma tep, “Ange telepe, ange mali,” pepra 
upu lepsisikra bokeipseredi, wenepkamsere. 

Efesus 2:8,9 Allah er kange dipapu lyepseue 
pepmasenada, tali tep men pepsene. Deiyoda ake. Sundi 
Allah tep, konum teka tenepruma deiki di, Allah er kange 
deiki dipapu lyemserure. Angeda, sun telep pel dopra, 

dumsisi kuruma deiki di men lyemserure. Ange pio gum 
dinin, Allah er kange dipapu bicau tenepseudi, lyepseue. Er 

kange dipapu lyemserurada, ‘Mesum dipapu teka tenena 
deiyo keca karenepa, anesaladi teka tenepnetenge’ tenen, 

karepseudi, kange deipra lyepseue. Ange utopu 
ton tupa kuserure. 



Nunda telep pel doramupka deiki di men lyepseua tep, 
ware ngebo do yuma, sundi, “Gume, ne telep pel doramsa 

deiki di, Allahdi lyepneue,” pepra gemena upu men 
peptenge. Ada men pepmanto keca tepa. 

Roma 10:9,10 Aupuda, pepkusene. Ada, sun pe upu deiki 
cap, sun pe sipyal deiki cap dipapu, “Yesusda tek sisi nun 

Ila Deiyo Ngebo kurure,” pepra, tenimtona gum dipapu, 
katuai di pepmum dinin, sun kange dipru neitamai di, 

‘Yesus konum depu dinin, Allahdi Yesus tep tek sisi ka 
tamupra gam bukra deipu’ tenen, teka tenepmumnyopda, 
konuma, tek sisi Allahdi lyepkamsere. Angeda tali tep men 

pepsene. Gume. Deiyoda ake. Ada, sun kange dipru 
neitamai teka tenepmumnyopda, Allahdi sun tep, “Sunda 

dumsisi nesala kununge,” pepra, er kange 
dipapu telep kemdiserure. 



Tonda, sun pe upu deiki cap, sun pe sipyal deiki capdi, 
“Yesusda nun Deiyo Ngebo kuserure,” pepra nimi gekenai 

di, katuai pepmumnyopda, Allahdi lyemdoserure. 

Yohanes 3:16,17 Allahdi teka tenena nesala yuma tep, 
gam pio kupra deipkamsera deiyoda pepkusene. Ada, 

Allahdi nesala ban-ban yuma tep, bicau teneamseudi, dipru 
weika di kareamseua tep, er Mi Sisa tenpupu kuramu dinin, 

tuai nesala lyemna tep karepseue. Ada, ‘Ware nesala do 
yuma, er Mi Sisa tep, teka tenepmengopda, pio men 

depkameng dinin, gam kuna deiyo keca karepnepa, pio 
gam kunkameng’ tenen, er mi tenpu karepseue.

Angeda tali tep men pepsene. Allahdi er Mi Sisa dopra, tuai 
nesala kunupai dokotepseua deiyoda, ‘Erdi tuai 

nesala yuma tep, wenepra poptapkamre’ 
tenen, men dokotepseue. 



Ange gum dinin, Allahdi, ‘Ne Mi dokotepnepa, nimidi er tep 
teka tenepmenga deiki di, nesala ban-ban yuma neitamai 
di nesala weik lyepkamne,’ teneamudi er mida, tuai nesala 

kunupai dokotepupa, nun damai yaue.

1 Yohanes 5:11-13 Allahdi er Mi Sisa tep, lap pepra 
karepseu upuda ake. Allahdi pio gam kuna deiyo keca 
konum karepsue. Agam kuna deiyo kecada, er Mi Sisa 

Yesus deiki dipu kareserure. Allah er Mi Sisa Yesus teka 
tenepra talere ngeboda, gam pio kunkamre. Allah er Mi 

Sisa Yesus teka tenena gum di, Yesus men talere 
ngeboda, gam pio men kunkamre. Ato ngeboda, nong yopu 
kurura tep, Yesus er cap kikiman gam men kunkamrenge.

Uda sunda, ‘Allah er Mi Sisa teka’ tenen, talepra kurum 
nesalada, ‘E, nunda tek sisi gam pio kunkamepe’ tenen, 
‘Kange bongtona gum di, tek sisi kael keprumudi, dipru 

dimpepra kunkamrum’ tenen, ne Yohanesdi sun 
tep, aupu sekeipsene. 

